
Kø og ventetid i ferien
LEIKANGER: I samband med haustferien er det venta stor trafikk
på ferjesambanda i Sogn og Fjordane, Hordaland og Rogaland.
Særleg på utferdsdagane fredag 7. oktober og søndag 16.
oktober må bilistane bu seg på kø og ventetid, melder
vegvesenet. Spesielt stor trafikk er det venta på dei store riks-
vegferjesambanda langs E39: Mortavika – Arsvågen i Roga-
land, Halhjem–Sandvikvåg i Hordaland og Lavik–Oppedal i
Sogn og Fjordane. Det kan òg bli kø på Rv7 Bruravik–Brimnes i
Hardanger. Her vil det bli sett inn ei ekstra ferje neste helg.

Trailer 
stod fast
LÆRDAL: Fredag morgon
var eit sikkert vinterteikn
på plass i svingane ovanfor
Borlaugskrysset: Ein utan-
landsk trailer stod fast.
Traileren stengde den eine
vegbana, vart det opplyst
frå Vegtrafikksentralen.

– Få på 
vinterdekka
LÆRDAL: Jan Erikstad på Vegtrafikk-
sentralen fekk fredag ein del spørs-
mål om køyreforhold. – Det er ein del
som skal austover. Det er særleg
Hemsedal og Filefjell det blir spurt
om, seier han. Erikstad kan melda om
snødekke på fjella, og rår folk å sko
bilen med vinterdekk. 

LEIKANGER: Sparebanken Sogn og Fjordane
går aktivt til verks for å takla dei økonomis-
ke nedgangstidene som rullar over kloden.
Lågare inntekter og usikre tider skal mel-
lom anna møtast med renteauke. Men
banksjef Arvid Andenæs understrekar at
renteauke ikkje er nok for å møta usikre
tider og uro i økonomien. Banken har sett i
gang omfattande prosessar i heile organisa-

sjonen for å driva meir effektivt og kutta
kostnader dei komande åra, heiter det i ei
pressemelding. – Alt tyder diverre på at me
blir færre. Kor mange veit ingen, men eg
har sagt til medarbeidarane mine at eg trur
me må bu oss på ein reduksjon i arbeids-
stokken på minst ti prosent, seier
Andenæs. Planane om å børsnotere
banken er lagt på is inntil vidare.

Varslar nedbemanningI arresten etter bråk
KAUPANGER: Politiet rykte seint torsdag kveld
ut til ei adresse på Kaupanger etter melding
om at ein rusa mann laga bråk der. Då
patruljen kom fram, trefte dei vedkom-
mande, ein mann i 30-åra. Han var klart rusa.
Mannen vart pågripen og innsett i arrest,
opplyser politiet. Saka vert vidare etter -
forska av Sogndal lensmannskontor.

Skreiv ut
vernegebyr
ÅRDAL: Utrykkings-
politiet hadde tors-
dag kontroll i Årdal.
53 bilførarar vart
kontrollerte.
Politiet skreiv ut to
vernegebyr.

GAUPNE: – Luster er først
ute med dette utstyret,
seier ambulansesjef Stian
Sægrov, og har med seg to
kapnometer til HF-teamet
i Luster. 

Apparatet måler mengda av CO2
som kjem opp frå lungene til ein

pasient. 
Den avleste verdien er ein viktig
indikator i ein situasjon der lege
og ambulansemannskap driv
gjenoppliving på ein pasient.
Instrumentet representerer
behandling som no blir flytt ut til
pasientane. 

– Kjekt å vera først ute med
dette utstyret, seier Mariann
Tandberg, som er ein av ni i HF-

Først ute med avansert CO2-målar 

FØRST UTE: Ambulansesjef Stian Sægrov utstyrer teamet i Luster
med dei første to kapnometrane, Mariann Tandberg og Marianne
Haugen Øvrebø tek i mot, kommunelege Knut Kotta Schjønberg
heilt til høgre. 

GAUPNE: Få stader er
kommunen sine legar og
helseføretaket sitt
ambulansepersonell
betre samkøyrde enn i
Luster. 

I går feira Helse Førde og
Luster kommune den heil-
integrerte modellen. 

Bolstad betaler 
For tolv millionar kroner er det
rigga eit anlegg i Gaupne
sentrum som husar båe
aktørane, kommunen sitt
helsesenter med 35 tilsette, og
Helse Førde sine ni knytte til
ambulansetenesta.
Sistnemnde har fått fylkets
mest moderne garasjeanlegg
for utrykningsbilane sine, Bol-
stad & Co dekker ein tredel av
totalkostnaden. 

Ting på stell 
– Eg er stolt over kva Luster har
fått til, seier Jon Bolstad, adm.
direktør i Helse Førde, som
vaks opp i kommunen og
kjenner kvar krik og krok i
kommunesentret. Til Luster
hadde han teke med seg
ambulansesjefen sin, som rår
over 20 stasjonar og 150 års-
verk og som berre må ta av seg
hatten for teamet i Luster. 
– Ting er på stell her, seier
Stian Sægrov. 

Beste tryggleik 
– Ei god ambulanseteneste er
den beste basis for tryggleik,
seier ordførar Torodd Urnes,
og får samtykkande nikk frå
kommunelege Knut Kotta
Schjønberg, som har vel tretti
års fartstid i kommunen sin
helsesektor. Med verdfull

erfaring frå heimekommunen
slåss han jamt for gode
ambulanseordningar frå posi-
sjonen sin som medlem av HF-
styret.  

Faggrupper 
Det handlar om akuttmedisin
og såkalla prehospitale
tenester. – Her må det vera eit
høgt nivå oppe og går, seier
Knut Kotta Schjønberg, og veit
at Luster er vidarekomen på
denne kvaliteten. – I distriktet
må denne tenesta vera ekstra
tilgjengeleg, seier han, og
understrekar at oppskriften er
godt drilla faggrupper. I Luster

har dei fokus på den faglege
utviklinga i helsesektoren. 

Fagutviklar 
– Me har ei deltids stilling som
fagutviklar for legane, seier
han, og trur Luster er aleine om
det. Slikt medverkar til å
skubba innhaldet i legetenesta
framover. Det har manifestert
seg i LAUT, lokalt akutt-
medisinsk utrykningsteam,
som jamt drillar legane og
ambulansetenesta. 
– Me trenar saman og det gjer
oss sterkare, seier Knut Cotta
Schjønberg. 

Kjempenøgde 
Ambulansepersonellet hadde
flyttedag førre onsdagen. No
«bur» dei på eit HF-innleigd
105 rutemeter areal med alle
fascilitetar og lynkjapp til-
komst til bilane. – Me er
kjempenøgde, seier Karine
Kjørlaug, omgitt av smilande
HF-tilsette. Det er slutt på
heimevakter og såleis etablert
eit skilje mellom fritid og
arbeid. På vakt kan dei no sova,
lesa, dusja, trena og vera på
hogget når alarmen går. 

Heiltids yrke 
– Heimevakt er på veg ut, seier

Stian Sægrov, og konstaterer at
ambulanse har blitt eit heiltids
yrke. Han opplyser at alle dei
fast tilsette i Luster er auto-
riserte ambulansearbeidarar. 

Den integrerte modellen i
Luster har vore førebudd sidan
2008. – Det har vore krevjande
til tider, seier rådmann Tore
Eriksen, men høyres truverdig
ut når han konkluderer med at
avtalen med Helse Førde til
slutt blei greitt landa. 

Marginalt 
Luster sitt helsesenter er frå
1980 og måtte renoverast i alle
fall. Prosessen blei innretta i

Luster og Førde under same tak
nn Helse Førde inn i helsesentret      nn Luster drillar faggrupper     nn Kosta tolv millionar 

FLINKE FOLK: Ambulansesjef Stian Sægrov er stolt av folka sine i Luster, frå venstre Karine Kjørlaug, Lisbeth Leirdal, Marianne Haugen Øvrebø og heilt til           høgre, Kjell Arild Brendestuen. 

teamet. 
– Me introduserer dette apparatet på

ambulansestasjonane og Luster er først ute,
opplyser ambulansesjefen, og legg til at alle
dei 20 stasjonane skal få det etter kvart. 

Ventilering 
Han seier eit kapnometer kjem godt med også
under hjartestogg. Med dette hjelpemidlet
får helsepersonalet snøgt eit mål på kor bra
ventilert pasienten er. Avlesinga på målaren

gjev ein god peikepinn på pasienten sitt
behov for ekstra tilførsle av oksygen.  

Viktig reiskap 
– Med eit kapnometer ser me om pasienten
faktisk responerer på luftvegstiltak, seier
ambulansesjefen, og understrekar at det er
ein viktig reiskap undervegs til sjukehuset. 

SLUTT PÅ HEIMEVAKT: Ambulansepersonalet i Luster har fått sitt
eige husvære i Helsesentret, leigd av Helse Førde, her tilbringar dei
dag og natt når dei er på vakt, frå venstre Karine Kjørlaug, Lisbeth
Leirdal, Gunnar Thuland, Randi Kalstad, Mariann Tandberg. 

KORT VEG: Rett ut og ned trappa, dette er ambulansepersonellet si
brannmannsstang, bilane står klare i garasjen, femti meter borte. 

ALT PÅ STELL: To HF-bilar og ein kommunal legebil, alle unifor-
merte, står i temperert garasje pakka og klare for innsats i Luster og
grannekommunane. 

beste samhandlingsrefor-
mens ånd. Dei tolv løyvde
millionane har strukke til,
takka vera god styring i kom-
munen, samt stødig hand frå
arkitekt Guri Fonsdal og
entreprenør Hans H. Nes. 

– Me har landa ein bygg-
jereknskap med ein hyg-
gjeleg margin innanfor bud-
sjett, seier Jarle Skartun, og
lovar ein liten slump til ute-
anlegget. 

Terje Eggum
terje.eggum@sognavis.no

LUSTER: Rådmannen i
Luster tilrår ikkje
kraftutbygging i
Jostedal og Vigdalen.

Statkraft Energi AS har søkt
om konsesjon for overføring
av Vestsideelvane, heving av
Tunsbergdalsdammen og
utbygging av Vigdøla kraft-
verk.

– Ikkje god nok 
Rådmannen sine vurderingar
munnar ut i ein konklusjon
om at Statkraft ikkje bør få
konsesjon for dei omsøkte
utbyggingane.

I den prosessen og dei for-
handlingane kommunelei-
inga har hatt med Statkraft
har kommunen kome med eit
framlegg til ein utbyggings-
avtale. Denne har Statkraft
ikkje kunne akseptera. Stat-
kraft har på si side tilbode
kommunen ein avtale med eit
anna innhald. Rådmannen
vurderer denne avtalen som
ikkje god nok – ut frå ei samla
vurdering, heiter det på nett-
sida til kommunen.

Formannskapet hand -
samar saka i møte 12. oktober,
og kommunestyret tysdag 18.
oktober.

Høyring
Søknadene frå Statkraft har
lege ute til høyring frå mai til
medio august 2011. Høyrings-
fristen var først sett til 15.
august, men Luster kommune
fekk utsett fristen til 25.
september for å tilpassa saka
til første kommunestyremøte
etter ferien. Seinare fekk
kommunen ytterlegare
utsetjing til 20. oktober mel-
lom anna for at ein skulle
kunna fanga opp andre sine
innspel i saka.

I høyringsperioden
arrangerte Statkraft og NVE
folkemøte på utbyggings-
sakene i Jostedalen.

Krevjande jobb
Etter ønskje frå formann-
skapet har forhandlings-
utvalet til kommunen, som
har bestått av ordføraren og to
andre frå formannskapet,
saman med administrasjonen
og advokaten som kommunen
har knytt til seg i saka,
arbeidd for å få til ein utbygg-
ingsavtale med Statkraft.

– Prosessen med å få til ein
utbyggingsavtale har vore
krevjande som følgje av at det
undervegs har vore uklårt om
Statkraft ville tilby Luster
kommune ein slik avtale. Dei
signala selskapet kom med på
eit første innleiande møte 19.
november i 2010, vart av kom-
muneleiinga oppfatta slik at
ein ikkje var innstilt på å tilby
ein utbyggingsavtale. På eit
møte 8. juni, tidleg i høyrings-
fasen, vart det derimot
uttrykt at ein var open for å
drøfta ein slik avtale –
sjølvsagt innanfor visse
rammer. Dette «skiftet»
gjorde sitt til at kommunen
sitt politiske forhandlings-
utval ikkje har fått arbeidd
kontinuerleg med saka, skriv
sakshandsamar i kommunen,
landbrukssjef Steinulf
Skjerdal.

Mariann Skau
mariann@sognavis.no

Tilrår ikkje utbygging

SEIER NEI: Statkraft Energi AS har søkt om konsesjon for overføring
av Vestsideelvane. På biletet renn Røykjedøla til møte med Krundøla.

(Arkivfoto) 

